Ruling moghti mill-Ispeaker Anglu Farrugia fis-Seduta 459 tal-11 ta’ Mejju 2021 dwar
rappurtagg fil-media

Fis-Seduta 458 tal-10 ta’ Mejju 2021, 1-Onor. Glenn Bedingfield gajjem kaz ta’ ksur ta’
privilegg fil-konfront ta’ The Shift News dwar artiklu 1i deher fuq is-sit elettroniku taghhom
ilbierah stess bl-isem ‘Prime Minister Abela misled Parliament on expenditure on public
relations firms,” u nikkwota:

“ONOR. GLENN BEDINGFIELD: Sur President, f’din 1-ewwel okkazjoni i ghandi
llum, f’isem il-Prim Ministru nqajjem kaz ta’ ksur ta’ privilegg kontra portal bl-Ingliz
li ged jaghmel akkuzi serji fil-konfront tal-Prim Ministru u din il-Kamra. Qed nirreferi
ghal rapportagg li ghadha kif tellghet fil-website taghha The Shift News ftit tal-hin ilu
fejn ged tghid hekk:

“Prime Minister Robert Abela misled Parliament on expenditure on public
relations firms”.

I1-Prim Ministru, b’referenza ghall-mistogsija parlamentari 19371 wiegeb korrettement
u ghalhekk din I-istorja hija malizzjozament intenzjonata biex tpoggi lill-Prim Ministru
f’dawl ikrah. Nerga’ nghid, il-Prim Ministru wiegeb ghall-mistoqsija parlamentari
tal-Onor. Jason Azzopardi. Jekk il-portal bl-Ingliz ghandhom diffikulta biex jagqraw
bil-Malti nistedinhom jaqraw sew il-mistogsija li ghamel 1-Onor. Jason Azzopardi pero
ghandhom jaqraw ukoll sew it-twegiba li ta 1-Uffi¢¢ju tal-Prim Ministru ghaliex huma
ma stagsewx dwar 1-Uffi¢¢ju tal-Prim Ministru per se imma l-mistogsija kienet dwar
l-entitajiet u d-dekasteri. U issa hija prassi li I-Prim Ministru jista’ jwiegeb ghal dak li
ghandu tahtu [lum mhux dak li kellu qabel.

Nahseb 1li dan l-artiklu, bla dubju, mhuwiex artiklu veritier imma huwa artiklu
intenzjonat biex jaghmel il-hsara lill-gieh tal-Prim Ministru li kien qed jaqdi d-doveri
tieghu meta wiegeb korrettement ghall-mistogsija li saritlu mill-Onor. Jason Azzopardi.
Ghalhekk nitlob 1i dan il-kaz ikun investigat, issir ratifika u jkun investigat abbazi ta’
ksur ta’ privilegg.

L-ISPEAKER: Onor. Bedingfield, nitolbok tghaddili l-artiklu u d-dokumenti kollha li
tkellimt dwarhom.

ONOR. GLENN BEDINGFIELD: Sur President, jien qed nipprezentalek l-artiklu fuq
il-Mejda tal-Kamra. Naturalment il-mistogsija diga qieghda fl-atti ta’ ...”

Is-Sedja ghamlet referenza ghall-mistogsija parlamentari li rrefera ghaliha 1-Onor. Bedingfield
u nikkwota I-mistoqgsija parlamentari 19371 u t-twegiba li nghatat fis-Seduta 456 tal-4 ta’ Mejju
2021:

“19371. L-ONOR. JASON AZZOPARDI stagsa lill-Prim Ministru: Jista’ 1-Prim
Ministru jwiegeb il-mistogsija parlamentari 2390 u jghid u jelenka kemm intefqu flus
minn kull entita u dipartiment li jaga’ tahtu, ghal konsulenza fuq public relations jew
komunikazzjoni, minn Marzu 2013 sal-jum li fih din l-interpellanza tkun imwiegba,
maqgsuma sena b’sena?



ONOR. ROBERT ABELA: Ninsab infurmat li ebda entita u dipartiment fid-dekasteru
tal-Uffic¢ju tal-Prim Ministru ma nefqu flus ghal konsulenza fuq public relations jew
komunikazzjoni minn Marzu 2013 ’1 hawn.”

Is-Sedja ghamlet referenza wkoll ghall-artikolu li deher fuq www.theshiftnews.com fejn skont
l-istess artikolu ged jissemma I-ghoti ta’ kuntratti ta’ konsulenzi lil diversi kuntratturi ghal
servizzi moghtija lill-diversi entitajiet fosthom 1-Uffi¢¢ju tal-Prim Ministru, il-Ministeru
tal-Finanzi, I-MFSA, 1-Awtorita tal-Ippjanar u ohrajn.

Is-Sedja hawnhekk tinnota li l-artiklu m’ghamilx biss referenza ghal infiq f’konsulenzi ta’
entitajiet fid-dekasteru 1i jaga’ taht [-Uffi¢¢ju tal-Prim Ministru izda ghal infiq tal-entitajiet li
jaqghu taht Ministeri ohra. Innotat ukoll li, perezempju I-MFSA, fil-bidu ta’ din il-legizlatura,
kienet ghamlet zmien taqa’ taht 1-Uffic¢ju tal-Prim Ministru. Innotat ukoll 1i matul it-12-il
Legizlatura I-Awtorita tal-Ippjanar kienet ukoll taqa’ taht I-Uffi¢¢ju tal-Prim Ministru.

Biex tara jekk dak li gie rappurtat setax jammonta ghal prima facie ksur ta’ privilegg, is-Sedja
ghamlet referenza wkoll ghal dak li tghid 1-Ordinanza dwar il-Privileggi u s-Setghat tal-Kamra
(Kap. 113), senjatament is-subin¢iz 11(4)(k) li jghid li jkun reat kontra dan 1-Att:

“(k) il-pubblikazzjoni volontarja jew bi traskuragni ta’ xi rapport falz jew mghawweg
ta’ xi dibattitu jew proc¢edimenti tal-Kamra jew ta’ xi Kumitat taghha.”

F’dan ir-rigward 1s-Sedja ghamlet ukoll referenza ghal numru ta’ rulings precedenti li ttrattaw
ilmenti simili biex tara jekk l-artiklu jistax jitqies bhala wiehed manipolattiv jew qarrieqi intiz
biex jaghti impressjoni dijametrikament opposta ghal dak li fil-fatt intqal fil-Kamra. Rat ukoll
jekk dak li gie rappurtat jagax fil-qafas ta’ kumment politiku u ta’ espressjoni hielsa tal-kittieb
u ta’ min ippubblikah, frott ta’ gurnalizmu investigattiv.

Ghalhekk f’dan il-kuntest is-Sedja trid tara jekk ir-rapportagg indikat jaqax fl-isfera legittima
ta’ espressjoni hielsa u liberta tal-istampa jew jekk, ai termini tar-regolamenti tal-Kamra kienx
hemm l-elementi necessarji li jikkostitwixxu prima facie ksur ta’ privilegg. Hawnhekk is-Sedja
se tikkwota minn ruling moghti mill-Ispeaker Louis Galea fit-18 ta” Mejju 2009, u nikkwota:

“Fil-harsien tal-qadi shih tad-dmirijiet tal-Membri, bis-sahha tal-privilegg li taghtihom
il-ligi, trid tinzamm dejjem ¢ara d-distinzjoni oggettiva bejn in-nuqqas ta’ gqima dovuta,
l-insult, il-malafama, ir-rappurtagg falz u mghawweg min naha, u min naha ohra
lI-kummenti u l-analizi tal-opinjoni pubblika f’kull mezz ta’ komunikazzjoni tal-agir,
stqarrijiet, dec¢izjonijiet u pozizzjonijiet politici li jadottaw il-Membri ta’ din il-Kamra.
Hu dmir tas-Sedja li tipprotegi lill-Membri kontra tal-ewwel meta dan tassew isehh, u
lill-pubbliku u I-midja fir-rigward tad-dritt tal-liberta tal-espressjoni.”

Is-Sedja tara li r-rapportagg kien ibbazat fuq ricerka addizzjonali ghall-informazzjoni li nghatat
fit-twegiba ghall-mistogsija parlamentari 19371 1i kienet in¢identalment tkopri I-perjodu
indikat fl-istess mistogsija parlamentari. 1zzid li filwaqt 1i taghraf li t-titolu tal-artikolu
¢ertament mhuwiex feli¢i xejn meta jigi applikat ghar-responsabbilitajiet 1i ghandu tahtu llum
il-Prim Ministru kurrenti, 1-Onor. Robert Abela, taghraf ukoll 1i matul il-perjodu kopert
mill-interpellanza parlamentari msemmija, ir-responsabbilta tal-entitajiet, kif jigri dejjem,
imxew minn taht Ministeru ghal iehor skont l-ezigenzi u l-prijoritajiet ta’ amministrazzjonijiet
varji.


http://www.theshiftnews.com/

Ghaldagstant, fi¢-¢irkostanzi kollha tal-kaz, is-Sedja ma tarax li r-rapportagg inkwistjoni
jammonta ghal prima facie ksur ta’ privilegg.

Is-Sedja qieghda madankollu ttenni li filwaqt li ghandha kull rispett lejn ix-xoghol li jitwettaq
mill-gurnalisti f’dak li huwa rapportagg u analizi ta’ dak li jinghad u jitressaq fil-Parlament,
hija tichu din l-opportunita biex tappella lill-mezzi tal-media sabiex dejjem ikunu prudenti u

fidili fl-ezer¢izzju tad-doveri taghhom billi jaraw li dak li jirrapportaw ikun jirrifletti fedelment
il-kelma u l-ispirtu ta’ dak li jinghad u jsir fil-Kamra.



